
 
Ang dapat nating pamamaraan sa pagtuturo ay nararapat lamang na nahihimok ukol sa ating layunin. 
 

Ano ang aking layunin bilang isang guro? Pagkatapos kong maging guro, ano ba ang bagay na nais kong 
maabot?  
 

 Kapag nalaman na natin ang ating layunin, kailangan nating isaayos ang ating mga pamamaraan ng 
pagtuturo upang maabot natin ang ating layunin. 
 

Subalit habang maraming tao ang may tamang layunin, hindi nila naisa-sa-ayos ang kanilang paraan ng 
pagtuturo upang maabot nila ang kanilang mga layunin.  
 

Kadalasan, mayroong malawak na puwang sa pagitan ng ating layunin at ng mga bagay na ating 
ginagawa upang maabot ang mga ito. 
 

Tayo ay nag-mana ng layunin. Isang layunin na ipinasa sa atin ng ating simbahan, o ng ibang guro na 
nagturo sa ating simbahan noong mga nakaraang taon. 
 

Ang kadalasang layunin natin ay ang pagturo ng Bibliya sa ating mga anak o ituro ang mga bata sa landas 
ng Bibliya. Pero ano ang pinagkaiba nitong dalawa? 
 

Ang Pagtuturo ng Bibliya sa mga Bata 
Ito ang sitwasyon kung saan ang Biblya ang dapat mauna bago ang sangkatauhan. Unahin muna ang 
nilalaman ng Biblya bago ang mga tao. Hindi kailangan dito ang mga bagay tulad ng talento at pagka-
malikhain, ng mga kasangkapan sa pagtuturo o ng siyensya at kung ano-ano pa. Bilang mga guro, 
kailangan lamang nating malaman at intindihin ang Biblya ng higit pa sa ating mga estudyante at 
marampat na ituro ito sa kanila. Kapag naubos na ang oras sa pagtuturo ay kailangan na nating huminto.  
 

Ang Pagtuturo sa Bata ng Bibliya 
Ito ang pamamaraan kung saan nakatuon ang ating pansin sa mga bata. Ang mga bata sa aking silid-
aralan ay kailangang matutunan ang Bibliya.Ibig sabihin, kailangan nating maging malikhain, 
madamdamin at maging kaaya-ayang mga guro. Pagkatapos kong magturo, nais kong ang mga batang 



ito ay may malawak na kaalaman sa Bibliya. Ito ay isang karapat-dapat at angkop na layunin. Hindi ito 
masamang layunin.  
 
Ngunit mayroon pang mas mainam na layunin. 
 
 
Kung ikaw ay matuwid, alam mo na ang lahat ng ating mga simbahan ay may mga problema. Ngunit ang 
mga problemang ito ay hindi sa pagitan ng mga nana-nampalataya at ng mga walang pananalig sa Diyos. 
Ang tunay na problema sa ating mga simbahan ay nangyayayari sa pagitan ng mga kapatiran. Hindi 
nagkakaroon ng problema ang mga simbahan dahil sa kakulangan sa kaalaman sa Bibliya. May problema 
ang mga simbahan dahil ang mga tao ay hindi ginagamit ang Bibliya sa kanilang pamumuhay! 
Hindi nagkakaroon ng problema ang mga simbahan sa kadahilanang hindi alam ng tao ang parabula ng 
taga-paglingkod na ayaw magpatawad. May problema ang mga simbahan dahil ayaw ipamuhay ng mga 
miyembro and mga prinsipyo ng Panginoong Jesus na ipinangaral sa kuwentong iyon.  
 

Kung ang espiritwal na paglago ay mai-hahalintulad sa kaalaman ng 
Bibliya, naa-angkop lamang na ang layunin ng dalawang bagay na ito 
ay magkatulad.  
 
Kung kailangan mo ng patunay, tingnan lamang ang mga Pariseo! 
(Mateo 23: 15-16, 27-28) 
“Sa aba ninyo, mga eskriba at mga Fariseo, mga mapagpaimbabaw! sapagka't inyong nililibot ang dagat 
at ang lupa sa paghanap ng isa ninyong makakampi; at kung siya'y magkagayon na, ay inyong ginagawa 
siyang makaibayo pang anak ng impierno kay sa inyong sarili.  
Sa aba ninyo, kayong mga tagaakay na bulag, na inyong sinasabi, Kung ipanumpa ninoman ang templo, 
ay walang anoman; datapuwa't kung ipanumpa ninoman ang ginto ng templo, ay nagkakautang nga siya. 
“Sa aba ninyo, mga eskriba at mga Fariseo, mga mapagpaimbabaw! sapagka't tulad kayo sa mga 
libingang pinaputi, na may anyong maganda sa labas, datapuwa't sa loob ay puno ng mga buto ng mga 
patay na tao, at ng lahat na karumaldumal.  
Gayon din naman kayo, sa labas ay nangagaanyong matuwid sa mga tao, datapuwa't sa loob ay puno 
kayo ng pagpapaimbabaw at ng katampalasanan.” 
 
Ang espiritwal na paglago ay nahuhusgahan sa wastong pag-gamit nito. Kung ito ay nahuhusgahan 
lamang base sa kaalaman, ang mga Pariseo ay hindi na dapat pang nakarinig ng mga pangaral na ito 
mula kay Jesus.  
Sa totoo lang, walang basbas dahil lalang sa kaalaman. Si Jesus ay nagmamalasakit sa ating mga gawa. 
Hindi siya naghahanap ng mga puntod na pinagmukhang malinis at banal. 
Santiago 1:22 “Datapuwa't maging tagatupad kayo ng salita, at huwag tagapakinig lamang, na inyong 
dinadaya ang inyong sarili.” 
 
Tignan ang halimbawang ito, hango rin sa aklat ni Santiago: 
 
Santiago 1:23-24 “Sapagka't kung ang sinoman ay tagapakinig ng salita at hindi tagatupad, ay katulad 
siya ng isang tao na tinitingnan ang kaniyang talagang mukha sa salamin:  
 



“Sapagka't minamasdan niya ang kaniyang sarili, at siya'y umaalis at pagdaka'y kaniyang nalilimutan 
kung ano siya.” 
 
Ang pagtingin sa salamin at pagkagulat na walang karampatang pagkilos ay hindi makakatulong. 
Ang kaalaman ay walang saysay. Ang nais ni Jesus ay ipamuhay ang mga katotohanan sa Bibliya, hindi 
lamang isaulo ang mga ito. Ang tanging benepisyo sa kaalaman ng katotohanan ay ang paggamit nito sa 
ating mga buhay. 
 
Magagamit natin ito sa dalwang bagay. 

1. Sa mga batang ating tinuturuan: 
Ang pagsasaulo at pagkatuto ng mga bagay ay walang saysay. Ang kaalaman ay walang 
patutunguhan. Ang pamumuhay ayon sa Bibliya ang importante. Kailangan nating turuan ang 
mga bata sa nakakahikayat na paraan at turuan silang ipamuhay ito.  
2. Sa ating buhay bilang mga guro: 
Ang pagiging isang magaling na guro ay wala ring patutunguhan. Hindi makabuluhan na alam mo 
ang isang bagay kung walang pagkilos at paggawa. 

 
Ang paggawa ay ang katumbas ng espiritwal na paglago!  
Ang kaibahan ay makikita sa paggawa, hindi sa pagkakaalam. 
Pagdating natin sa langit, walang pagsusulit tungkol sa Bibliya. Tayo ay huhusgahan ayon sa ating 
pamumuhay, ngunit hindi tayo bibigyan ng papel upang magsulit patungkol sa mga nakasulat si Bibliya. 
 
Ibig sabihin ay nararapat lamang na ang ating pamamaraan ay ang paghikayat ng ating mga estudyante 
at ang pagturo sa kanila na gawin ang sinasabi ng Bibliya. Ito ang magdalala ng pagbabago sa mundo at 
sa bagay na ito sila mahuhusgahan. 
 
Ano ang kaugnayan nito sa ating mga guro tuwing araw ng Linggo? 
 
Ang layunin ng isang guro ay ang pagtuturo ng mga bata kung paano 
mamuhay ng may prinsipyo at pagpapahalga sa mga katotohanan ng 
Bibliya. 
 
Ito ay isang mas mahirap na paraan kung saan kinakailangan ng pagiging malikhain. Kailangan ng mas 
maraming aralin patungkol sa buhay kaysa sa teksto. Mas maraming trabaho ang kailangang gampanan 
dito. Mas mainam na magturo ng kaunting kabataan at patuloy silang balik-balikan hanggang matuto.  
Ano ang mga importanteng prinsipyo na kailangan ng ating kabataan? Balikan ang mga ito at muling 
ituro.  
 
Magturo ng mas kaunting paksa ngunit siguraduhing maraming mabuting bagay ang natutunan ng sa 
gayon ay mas maraming magagamit na aral sa buhay ang iyong mga estudyante.  
Sa bahaging ito ng buhay, ano ang mga bagay na makakatukso sa kanila at ano ang dapat nilang gawin? 
Yamang tayo ay nasa espiritwal na giyera, hindi natin kailangan ng mga impormasyon na walang 
kabuluhan. 
 
Kung sumasangayon kayo sa akin na kailangan natin ang Bibliya sa ating buhay, narito ang limang bagay 
na kailangan ninyong ibahagi sa inyong mga klase. Tanungin ninyo ang sarili, ano ang kailangan 



matutunan ng aking mga estudyante, bakit nila ito kailangang matutunan, ano ang dapat nilang gawin, 
bakit kailiangan nila itong gawin, at papaano ko sila matutulungang gawin ang mga bagay na ito? 
 
 
 

1. Ano ang kailangan matutunan ng aking mga estudyante? 
Impormasyon 
Ito ay isang pasanin na kailangang tanggalin. 
2. Bakit kailangang matutunan ng mga estudyante ko ito? 
Pagganyak  
Ito ang susi sa pagpapa-igting ng inyong pagpapakilala ng inyong paksa. Kung masasagot ninyo 
ang katanungang ito, gagatungan nito ang inyong adhikain. Kung ang tao ay hindi kumbinsido na 
kailangan nilang matutunan ang inyong paksa, iisipin nila na wala itong kabuluhan. 
3. Ano ang kailangang gawin ng aking mga estudyante? 
Pagsasabuhay  
Magtalaga ng takdang-aralin. Pasulatin ninyo ang inyong mga estudyante ng liham sa kanilang 
mga magulang upang pasalamatan sila sa isang bagay. Ano ang pwede kong hingin sa kanila? 
Ano ang pwede nating ipagawa na magdadala sa kanila sa susunod na antas ng pag-aaral? 
4. Bakit kailangang gawin ito ng mga estudyante ko? 
Inspirasyon 
Isipin ninyo kung ang lahat tayo ay nagmamahal ng ating mga kaaway sa paaralan katulad ng 
sinabi ni Jesus. Isipin ninyo na ginawa natin ito ngayon. Kumuha kayo ng silya at kausapin ninyo 
ang inyong mga estudyante. Maging inspirasyon kayo sa kanila at mangarap kasama sila.  
5. Ano ang magagawa ko upang matulungan ko ang aking mga estudyant na makaalala? 
Pag-uulit  
Magpadala ng isang bagay sa inyong mga estudyante pag-uwi nila upang makaalala sila. 
Halimbawa: bigyan lahat ng estudyante ng mumurahing bulaklak at sabihan sila na ilagak ito sa 
isang lugar at panooring mamatay. Panoorin itong mamatay. Gamitin ang lantang bulaklak 
bilang pag-papa-alala ng kung ano ang maaaring mangyari sa isang pagka-kaibigan kapag sila ay 
pinabayaan mo. Maging malikhain! Gumamit ng magnet, kard na may bersikulo ng Bibliya, mga 
mumurahing plastik o libreng CD ng kanta at mensahe, o anumang malilit na bagay na 
makakatulong upang sila ay makaalala. 

 
Habang umiinam ang iyong determinasyon at pagsasabuhay ng mga ito, malalaman mo na nagbago ang 
pamamaraan mo ng pagtuturo upang makamtan mo ang iyong mga layunin. Bilang isang karagdagang 
premyo sa buhay, habang ako ay nag-paigting ng pagpapabuti ng buhay ng aking mga estudyante, 
gumanda rin ang buhay ko.   
 
 
Kaya ating ihinto ang pagda-dahilan, ang pagsa-santabi nito, ang pag-
rereklamo, ang pag-iisip nito ng walang gawa, ang pag-i-inggitan, ang 
pag-iisip na hindi natin kaya, ang pag-a-alala kung kaya pa natin, ang 
pag-hintay na tayo ay tumanda, gumanda, mas tumapang, o 
gumaling. Paganitin natin ang sarili natin, humawak ng mahigpit, 
magdasal, mag-plano…at gawin na lamang ito. 



   
 
 
 
Imbes na ituro ang Bibliya sa mga bata, o ituro sa kabataan ang Bibliya; ituturo natin sa mga bata na 
ipamuhay ang Bibliya. 
 
Ang taong sumubok ay maaaring mabigo, ngunit ang taong hindi sumubok ay natalo na sa umpisa pa 
lang.  

 


